
«Нұр Отан» Халықтық Демократиялық партиясы 

қоғамдық бірлестігінің ХІV съезінің 

2011 жылғы « 25 » қараша №1қаулысымен 

БЕКІТІЛГЕН
І. БІЗДІҢ ҚАЗАҚСТАН. БІЗДІҢ ТАҢДАУЫМЫЗ

Құрметті қазақстандықтар!

Қымбатты отандастар!

2012 жылдың 15 қаңтарында Парламент Мәжілісіне сайлау болады. Қазақстан маңызды таңдаудың алдында тұр. Еліміздің ертең қандай жолмен дамитындығы біздің әрқайсысымызға байланысты.

«Нұр Отан» – ел Президентінің партиясы, халықтық партия. Ағымдағы жылғы 3 сәуірде өткен соңғы президенттік сайлау қазақстандықтардың Елбасымыз – Нұрсұлтан Назарбаевты жаппай қолдайтындығын және халықтың Мемлекет басшысының стратегиялық бағытымен одан әрі жүруге дайын екендігін көрсетті.
Біз, нұротандықтар, Елбасының стратегиялық ойларын іске асыруда оның сенімді тірегі болып табыламыз және экономикалық дамудың жоғары қарқынын және барлық азаматтардың әл-ауқатының бұдан әрі өсуін қамтамасыз ету үшін өзімізге жауапкершілік жүктеуге дайынбыз.
Қазақстанның болашағын, біз, нұротандықтар, әрбір азамат лайықты өмір сүретін әрі өз балаларының болашағы үшін сенімді болатын, әр адам жеке табысқа жету және өзінің барлық қабілеттерін іске асыру үшін мүмкіндігі бар мықты мемлекет ретінде көреміз. Әрбір қазақстандық сапалы біліммен, жоғары деңгейлі медициналық қызмет көрсетумен, жалақысы жоғары жұмыспен қамтамасыз етілетін болады. Біз барлық ұлт өкілдері бір-бірін сыйлайтын, өзінің Отанын мақтан ететін, өмір сүру үшін ыңғайлы әрі қауіпсіз елде тұратын боламыз.
Және бұл бұлдыр қиялдағы арман емес – әбден шынайы, нақты мақсат. Бұған қол жеткізу үшін бізде барлығы: біздің Елбасымыз, тәжірибеміз, бірлігіміз, болашаққа ұмтылысымыз бар. Және ең бастысы бізде перспективамыздың анық көрінісі – «Қазақстан – 2020» президенттік стратегиясы бар. 

Осы мақсаттармен алға ұмтыла отырып, біз отандастармызға «Ұлттық іс-қимыл жоспарын» ұсынамыз. Бұл жаңа парламенттік мерзімге арналған біздің сайлауалды тұғырнамамыз. Бұл – президенттік «Стратегия 2020» іске асырудың бес жылға арналған біздің тиянақты, қадамдық жоспарымыз.

Біздің партиямыздың қатарында 850 мыңнан астам адам бар. Бүкіл ел бойынша 7 мың бастауыш партия ұйымдары қызмет етеді. Бізде 500-ден астам өңірлік филиал мен қоғамдық қабылдау бөлмелері жұмыс істейді. Осының бәрі: біз адамдарға, елге не қажет екенін білеміз деп нық айтуға мүмкіндік береді.
Біздің баршамыз – қуатты да гүлденген Қазақстанды құрғымыз келеді. Және біз бұған қалай жетуге болатындығын білеміз. 

ІІ. НҰР ОТАН: АЙТЫЛДЫ – ОРЫНДАЛДЫ
2007 жылдың сайлауы қазіргі заманғы Қазақстан тарихында бірегей болды – алғаш рет үкіметтің құрамын сайлауда жеңіп шыққан партия құрды. Және осы өткен бес жыл біз партиялық үкіметті қолдап, оның жұмысы үшін жауапкершілікте болдық.

Өткен кезең біз үшін жеңіл сынақ болған жоқ. Бүкіл әлем сияқты біз жаһандық экономикалық дағдарыстың соққысына тап болдық. Жағдайдың күрделілігі жылдам, батыл да табанды шаралар қабылдауды талап етті.

Кез келген кідіріс бағаның тоқтаусыз өсуіне, жаппай жұмыссыздыққа және әлеуметтік шиеленіске әкелуі мүмкін еді. Осынау қиын сәтте «Нұр Отан» өзінің жұмысын бірнеше бағытқа топтады. Партия Үкіметпен бірлесіп, Елбасының дағдарысқа қарсы бағдарламасын іске асырды. Біз елдің өңірлерінде Президентіміздің дағдарысқа қарсы бағытын және партияның саясатын түсіндіре отырып, белсенді жұмыс істедік. Біз бағаның өсуін және дағдарысқа қарсы қаражаттың жұмсалуын қатаң бақылауға алдық. Біз қоғамдық келісім мен тұрақтылықты белсенді түрде нығайттық. 

Нәтижесінде, беделді халықаралық сарапшылардың бағалауы бойынша Қазақстан соңғы он жылда экономикасының өсу қарқыны бойынша әлемдік көшбасшылардың үштігіне кірді. Ақырында дағдарысқа қарсы күрестің қазақстандық үлгісін әлемнің көптеген елдері қолданды.

Еуропа мен Америка елдерін жұмыссыздық жайлаған кезде Қазақстанда Елбасы бастамашылық жасаған және партиялық үкімет іске асырған «Жұмыспен қамтудың жол картасы» екі жылда шамамен 400 мың жаңа жұмыс орнын ашуға, 4 мыңнан астам мектептер мен балабақшаларды, ауруханаларды, мәдениет үйлерін, кітапханаларды, 
5 мың километрге жуық жергілікті жолдарды жөндеуге, 400-ден астам ауылды абаттандыруға мүмкіндік берді.
Көптеген елдер дағдарыстың ықпалынан әлеуметтік шығыстарды, жалақы мен зейнетақыларды қысқартса, Қазақстанда Елбасы, біздің партияның Көшбасшысы өзінің қағидатты ұстанымынан тайынбады – және дағдарысқа дейін жоспарлаған барлық әлеуметтік төлемдер мен жалақыларды көтеру орындалды.

Дамыған елдерді әлеуметтік толқулар мен жаппай ереуілдер жайлаған кезде біз елімізде саяси тұрақтылық пен қоғамдық келісімді сақтай алдық. Біздің партия барлық саяси және қоғамдық күштерді жұмылдыру миссиясын өзіне алды. «Нұр Отан» Партияаралық кеңес құрып, жетекші үкіметтік емес ұйымдармен және кәсіптік одақтармен әлеуметтік тұрақтылықты сақтау туралы меморандумдар жасасты. Қазақстандықтардың біртұтастығы мен ауызбірлігі дағдарыспен күрестегі біздің басты қаруымыз болды. 

Партияның қоғамдық қабылдау бөлмелері бүкіл елде қарапайым азаматтардың көкейтесті проблемаларын шешті. Бағаны партиялық мониторингілеу әрбір қала мен ауылда дерлік ең қажетті тауарларға бағаның күрт өсуін ұстап тұруға көмектесті. Партиялық бақылау комитеті мемлекеттік қаражаттың мақсатқа сай жұмсалуын қатаң бақылады.

«Нұр Отан» партиясының алдында бір мезгілде дағдарысқа қарсы тұру және сайлауалды міндеттемелерді орындау сияқты күрделі міндет тұрды. Елбасының тиімді стратегиясының, партиялық Үкіметтің және Парламенттегі «Нұр Отан» партиясы фракциясының жедел әрі келісілген іс-қимылдарының арқасында біз өз уәдемізді орындадық. 
ЭКОНОМИКА: ДАҒДАРЫСҚА ҚАРАМАСТАН ӨСУ

Әлемдік қаржы-экономикалық дағдарыстың ең ауыр кезеңінің өзінде біз елдің жалпы ішкі өнімінің үздіксіз өсуін қамтамасыз еттік. 2007-2011 жылдары Қазақстанның ЖІӨ 
2 есеге дерлік ұлғайды.
Біз 81 млрд. АҚШ долларынан астам мөлшерде тікелей шетелдік инвестициялар тарта алдық.
Біздің негізгі міндеттемелеріміздің бірі шағын және орта кәсіпкерлікті қолдау болды. Және өткен парламенттік мерзімде біз, әлемдік қаржы дағдарысына қарамастан, елдің ЖІӨ-дегі шағын және орта бизнестің үлесін азайтқан жоқпыз – ол бүгінгі таңда 30%-дан астамды құрайды. Бізде қазір барлығы 1,2 млн. астам шағын және орта кәсіпкерлік субъектілері жұмыс істейді. 
«Бизнестің жол картасы – 2020» табысты іске асырылуда. Бұл Бағдарламаның ерекшелігі – біздің партия барлық уақытта басты назар аударатын қазіргі бар жұмыс орындарын сақтау және жаңаларын ашу болып табылады. Мәселен, Бизнестің жол картасы іске асырылған екі жылдың ішінде ғана 60 мыңнан астам жұмыс орны сақталды, ал 
10 мыңнан астам жаңа жұмыс орны ашылды.

Біз бизнес үшін әкімшілік кедергілерді азайту мақсатын қойдық. Партиядағы депутаттардың белсенді жұмысының нәтижесінде 2011 жылы «Қазақстан Республикасының кейбір заңнамалық актілеріне рұқсат беру жүйесін жетілдіру мәселелері бойынша өзгерістер мен толықтырулар енгізу туралы» Заң қабылданды, онымен рұқсат беру құжаттары анықталған 1015-тің ішінде 30%-ға қысқарады, сондай-ақ рұқсат беру рәсімдері оңайлатылады. Аталған шаралар лицензиялық-рұқсат беру құжат айналымын 800 мың бірліктен астамға қысқартуға әкеледі, бұл – кәсіпкерлікті шынайы қолдаудың көрінісі.

Біз экономикалық құқық бұзушылықтар үшін қылмыстық жауапкершілікті ізгілендіруге бағытталған заң жобасын әзірлеуге бастамашы болдық, оны қабылдау кәсіпкерлік субъектілерінің құқықтық қорғалуын едәуір арттырады. 

ӨМІР СҮРУ САПАСЫ: ТЕҢДЕССІЗ ӨСУ ҚАРҚЫНЫ

Өткен бес жылда әлеуметтік салада серпілісті қамтамасыз ете алдық. Әлеуметтік көрсеткіштер өсуінің мұндай қарқыны тәуелсіз Қазақстанның бүкіл тарихында болған емес.

Уәде берілген мерзімнен бұрын бюджет саласы қызметкерлеріне жалақы және студенттерге стипендиялар 
2 еседен астамға, зейнетақы төлемдері 2,6 есеге өсті. Арнаулы мемлекеттік жәрдемақылардың мөлшері 1,4 есеге өсті. Бала бір жасқа толғанға дейін күтімі бойынша жәрдемақы 2,6 есеге және төртінші және одан да көп баланы туған кезде 5 есеге дерлік өсті. 

Жан басына шаққандағы орташа ақшалай кіріс 2 есеге дерлік ұлғайды (2007 жылы орташа есеппен – 25226 теңге, 2011 жылғы тамыз – 48527 теңге). Халықтың екінші деңгейдегі банктердегі салымдары 1,5 трлн. теңгеге ұлғайды. 

Жұмыссыздық деңгейі 7,3%-дан 5,3%-ға дейін азайды. Жаңадан 1,2 млн. жұмыс орны ашылды.

Біз білім беруді, ғылымды қаржыландыруға шығыстарды 2 есеге, денсаулық сақтауды 2 еседен астамға ұлғайтуға қол жеткіздік. 

Біз 250 мектеп мен 150 денсаулық сақтау объектісін салу туралы мәлімдедік. 2011 жылдың өзінде 343 мектеп пайдалануға берілді, техникалық және кәсіптік білім беретін 49 оқу орны және 145 денсаулық сақтау объектісі салынды. Біз мектепке дейінгі ұйымдардың желісін 4000 объектіге дерлік ұлғайтуға қол жеткіздік.

Біз қазақстандық білім берудің әлемдік стандарттарға жақындауына ұмтыламыз. Бұл бағытта ауқымды қадам жасалды: әлемдік деңгейдегі университет – «Назарбаев Университеті» және интеллектуалдық мектептер желісі салынды, 5 ұлттық ғылыми зертхана және жоғары оқу орындары жанынан инженерлік бейіндегі 15 зертхана құрылды. 

Біз өмір сұру ұзақтығының екі жасқа ұлғаюына, ана өлімінің 60%-дан астамға азаюына, бала өлімінің 26%-ға азаюына қол жеткіздік. 

Партияның белсенді қатысуымен азаматтарды тұрғын үймен қамтамасыз ету бойынша пәрменді шаралар қабылданды. 2008 – 2010 жылдардың өзінде 19,7 миллион шаршы метр тұрғын үй пайдалануға берілді. Осы кезеңде 535 мыңға жуық қазақстандық өзінің тұрғын үй жағдайын жақсартты. 
Біз өзіміздің күш-жігерімізді ауыл тұрғындарының өмір сүру сапасын жақсартуға бағыттаймыз. 

Бүгінгі таңда ауыл тұрғындары стационарлық, оның ішінде елорданың үздік клиникаларында емделу үшін медицина ұйымдарын еркін таңдай алады. 

Мемлекеттік қолдау шаралары ауылдық жерлерге әлеуметтік саланың 14 мыңнан астам маманын тартуға мүмкіндік берді. «Дипломмен ауылға» жалпыұлттық жобасын іске асыру барысында жыл сайын ауылға келетін педагогтардың саны 2008 жылға қарағанда 2 есеге дерлік көп болды. Жұмысқа орналасқан дәрігерлердің саны 2,7 еседен астамға ұлғайды.
ХАЛЫҚ БІРЛІГІ – БІЗДІҢ ЖЕТІСТІКТЕРІМІЗДІҢ НЕГІЗІ

Күрделі уақыттар – бұл халық бірлігінің төзімділігін тексеру. Ал біз, қазақстандықтар, бұл сынақтан абыроймен өттік. Өз Елбасымыздың айналасына топтасып, біз қоғамдағы тұрақтылық пен келісімді нығайта алдық, бұл біздің экономикалық және әлеуметтік табыстарымыздың түйінді шарты болды.

Партия бейбітшіліктің сақталуына және қоғамдағы келісімнің нығаюына жәрдемдесті. Біз үкіметтік емес ұйымдар, этномәдени бірлестіктер мен бұқаралық ақпарат құралдары арасындағы әріптестік қатынастар жүйесін белсенді түрде дамыттық. 

«Нұр Отан» Ел бірлігі доктринасын әзірлеуге және оның негізгі ережелерін халық арасында түсіндіруге белсенді түрде қатысты. Нақ осы құжат бүгінде Қазақстан ұлты бірлігінің тұжырымды негізі болып табылады. 

Біз жоспарлы түрде теңдестірілген тіл саясатын жүргіземіз, Тілдерді қолданудың 2011 – 2020 жылдарға арналған мемлекеттік бағдарламасын іске асыру басталды.

Біз қазақ тілінде тәрбиелейтін және оқытатын балабақшалардың санын ұлғайттық, қазір олардың саны 1178. Барлық жалпы білім беретін мектептердің жартысынан астамы – қазақ тілінде оқытатын мектептер. 

Этномәдени орталықтар жанында 190 жексенбілік мектеп жұмыс істейді, оларда Қазақстанда тұрып жатқан 
30-дан астам этнос өкілдерінің ана тілін оқуы үшін жағдай жасалған.

Ұлттық қауіпсіздік және халықаралық бедел

Серпінді дамып келе жатқан мемлекетті құрудың қазақстандық моделі әлемде жалпыға бірдей танылған. Біз еліміздің өңірдегі беделін нығайта алдық. ЕҚЫҰ-ға және ИКҰ-ға төрағалық ету халқымыздың мақтанышына айналды, ал біздің елімізде адамзаттың жартысынан көбін біріктіретін қысқы Азиада-2011 өткізу Қазақстанның әлемдік аренада беделінің артқандығын көрсетті.

Экономикалық табыстардың арқасында еліміз өзінің қорғаныс қабілетін едәуір арттыра алды. Партиялық үкімет Қарулы Күштерді одан әрі нығайту жөніндегі күш-жігерді жалғастырды.    

Өткен бес жыл – күрделі шешімдер мен істер кезеңі. Бірақ еліміз дағдарысты еңсеріп қана қоймай, қуаты арта түсті, тіпті дағдарыс шыңына шыққан 2009 жылы бізде экономиканың өсуі 1,2%-ды құрады. Мұнда біздің барлығымыздың, әрбір қазақстандықтың еңбегі бар. Бұл – бүкіл халықтың ортақ табысы!

Біз «Нұр Отан» партиясында сөз істен ешқашан алшақтамайтындығын дәлелдедік. Нұр Отан – халық сенімінің партиясы, ол сенім біздің шынайы істерімізбен беки түспек.

ІІІ. БОЛАШАҚ БҮГІННЕН БАСТАЛАДЫ
Әлем тұрақсыздық пен белгісіздік кезеңінде тұр. Жаһандық экономика жаңа толқулар табалдырығында тұр. Әлемдік дағдарыс біткен жоқ – жетекші экономист-ғалымдардың болжамы бойынша дағдарыстың жаңа толқынының болуы сөзсіз. 

Еуропалық Одақтағы қарыз дағдарысы бірқатар елдерді дефолттың шегіне әкелуде. Әлемнің ірі елдері қаржы проблемасын сезінуде. Бүкіл әлемде ірі банктер мен қаржы корпорацияларының пайдакүнемдік іс-қимылдарына, кірістерді әділетсіз бөлуге, ушығып отырған әлеуметтік теңсіздікке қарсы ауқымды акциялар өтуде. 

Біздің еліміз барлық әлем сияқты алдағы жаһандық проблемалардың ықпалын сөзсіз сезетін болады. Және бүгінгі таңда әрбір қазақстандықты мынадай түйінді мәселелер толғандырады:

Біз жаңа сынақтарға дайынбыз ба?

Біздің ертеңгі күніміз не болады?

Біздің іс-қимыл жоспарымыз қандай?

Мен үшін елім не істейді?

Мен ел үшін не істей аламын?

«Нұр Отан» партиясында бұл сұрақтарға нақты жауаптар бар. 

Қазақстан – табысты ел және әрқашан да осындай болады. 

Елбасы стратегиясы – біздің табысымыздың негізі. 

Тек біртұтас және ұйымшыл ұлт қана болашақтың сынақтарына қарсы тұрып, дамудың жаңа деңгейіне шыға алады. 

Бұл біздің нық сеніміміз, біз оны барлық уақытта ұстана аламыз. Біз қиындықтарға төтеп бере аламыз, сондықтан болашаққа батыл қараймыз. Бізді:

Біздің Елбасы,

Өз күшімізге сенім,

Жақсы өмірге ұмтылыс біріктіреді.

Біздің партиямыз «Қазақстан 2020» Елбасы Стратегиясын іске асырудың саяси кепілі болады. Таяу уақыттағы бес жылға біз егжей-тегжейлі іс-қимыл жоспарын ұсынамыз. 

Болашақтың іргесін бірге қалаймыз!

ІV. БІЗ ҚҰРАТЫН ҚАЗАҚСТАН
Таяу уақыттағы бес жылда біз іс-қимылымыздың тоғыз түйінді бағытын алға тартамыз. Олар республикалық және өңірлік бюджеттерді қалыптастырған кезде, заң шығару қызметі және барлық салалық даму бағдарламаларын әзірлеу кезінде бағдар болады. 

Табиғи байлық, өнеркәсіптік инфрақұрылым және қаржылық мүмкіндіктер – бұлар бізге алға қойған мақсаттарға қол жеткізуге көмектесетін біздің артықшылықтарымыз деп санаймыз. Бұлай бола тұра, елдің басты игілігі – бұл адам, оның білімі мен мүмкіндіктері, оның денсаулығы мен әл-ауқаты екендігіне нық сенеміз. Адам – бұл біздің маңызды ресурсымыз, оның негізінде біздің болашақ дамуымыздың іргесі қаланатын болады.

Міне, сондықтан да таяу арадағы бес жылда және бұдан әрі де біздің партияның назарында әрдайым адам, оның білімі мен денсаулығы тұратын болады. Білімді және сау-саламатты ұлт бола отырып, біз өз кезегінде біздің барлығымызға ауқатты өмір мен жоғары деңгейдегі кірісті қамтамасыз ететін мықты экономиканы құра аламыз. Біздің болашақ табысымыздың формуласы – адами әлеуетті дамыту арқылы әрбір қазақстандық үшін жоғары өмір сүру деңгейіне жету. 

Біз болашақта қазақстандықты жоғары білімді және дені сау, бастамашыл да жауапты, мәдениеті жоғары әрі рухани бай, тұрмыс-жағдайлы және бәріне қолы жеткен азамат кейіпінде көреміз.

БІЛІМ ЖӘНЕ ҒЫЛЫМ – 
ТАБЫСТЫ БОЛАШАҚТЫҢ НЕГІЗІ

Жаһандық бәсекелестікте жүйелі негізде өз азаматтарының зияткерлік әлеуетін дамыту үшін жағдай жасайтын елдер жеңеді. Сондықтан партия өзінің негізгі басымдықтарының бірі ретінде барлық деңгейде сапалы білім беруді дамытуды айқындайды. Балабақшадан университетке дейін сапалы білім беру еліміздің барлық жерінде қол жетімді болады. Білім берудің барлық деңгейінде үздік әлемдік стандарттарға сәйкес келетін алдыңғы қатарлы білім беру бағдарламалары енгізілетін болады. 

Біз инновациялық ойшыл азаматтар даярлайтын сапалы білім берудің бәсекеге қабілетті жүйесін құратын боламыз. Біз әрбір екінші білім беру ұйымында қамқоршылық кеңестер құру арқылы оқытудың сапасына қоғамдық бақылауды кеңейтуге ниет білдіріп отырмыз. 

Біз мемлекеттік білім беру жинақтаушы жүйесін дамытуға жәрдемдесетін боламыз. Әрбір ата-ана жоғары оқу орындарында және колледждерде оқытуға ақы төлеуге екінші деңгейдегі банктерде депозит аша алады. Бұл ретте мемлекет білім беру жинақтарын жылдық 5-тен 7%-ға дейінгі мөлшерде сыйақымен көтермелейтін болады. Бұдан басқа, банк жылдық 8 – 9% мөлшерінде сыйақы беретін болады. 

Мемлекеттік білім беру жинақтаушы жүйесінің түпкілікті нәтижесі жоғары, техникалық және кәсіптік білім берудің тұрғындар үшін қолжетімділігін кеңейту болады.

Жоғары мектеп мен ғылым біздің ұлттық білім беруді өңірде көшбасшы ұстанымға шығаратын локомотив болады. 

Біз білім беру инфрақұрылымын жаңартатын, оқытушылар құрамының біліктілігін түбегейлі арттыруға ықпал ететін, барлық педагогтарға лайықты еңбекақы төлеуге қол жеткізетін және педагог кәсібінің беделі мен мәртебесін арттыратын боламыз, ұлттық экономиканың бәсекеге қабілеттілігін арттыруға бағдарлай отырып, әлемдік деңгейге шығару мақсатында қазақстандық ғылымды дамытатын боламыз. 

Таяу арадағы бес жылда біз:

мектепке дейінгі тәрбиелеу мен оқытуда: 

· балаларымыздың 80%-ын мектепке дейінгі тәрбиемен және оқытумен қамтамасыз етуге ниет білдіріп отырмыз. Бұл үшін 2017 жылдың аяғына дейін жеке сектормен бірлесіп, 3000-нан астам мектепке дейінгі ұйым салуға;
· мектепке дейінгі білімді сапалы жақсартуға және баланы мектепке барынша дайындау үшін қазіргі заманғы оқыту стандарттарын енгізуге ниет білдіріп отырмыз.

орта білім беруде:

Ақпарат көлемі әрбір 9 айда еселеніп отырған жедел өзгерісті әлем жағдайында баланы академиялық білімге ғана емес, қажетті ақпаратты дербес іздеуге, талдау мен тиімді қолдануға үйрету маңызды. Әлемдік стандарттарға сәйкес келетін орта білім беру жас қазақстандықтарға ақпараттық ағында тез бағдарлануға және заманға сай табысты және бәсекеге қабілетті болуға мүмкіндік береді. Бұл үшін біз:

· оқушыларды бұдан арғы өмірі мен кәсіби қызметі үшін қажетті ептілік пен дағдыларды дамытуға бағдарлай отырып, орта білім беретін мектептерді 2020 жылға қарай 12 жылдық оқыту моделіне көшіру үшін жағдай жасауға;

· еліміздің барлық өңірінде басқа мектептерге оқыту сапасын өсірудің жаңа деңгейін ұсынатын, орта білім берудің ту ұстаушысы болатын «Назарбаев интеллектуалдық мектептерін» ашуға; 

· сапалы білімге тең жағдайлар мен қолжетімділік жасауға ниет білдіріп отырмыз. Бұл үшін біз үш ауысымды оқытуды және авариялық оқу орындарын жоямыз, барлық мектептердің 30%-ында мүмкіндігі шектеулі балаларды оқытуға тең қолжетімділік үшін жағдай жасаймыз, білім беру ұйымдарының 90%-дан астамын кең жолақты Интернетке қосамыз және олардың 60%-ына электрондық оқыту жүйесін енгіземіз;

· республикалық және жергілікті бюджеттер есебінен кемінде 400 мектеп салуға;

· мұғалімдердің орташа жалақысының мөлшерін жеке сектордағы орташа жалақының деңгейіне дейін жеткізуге;

· жоғары және бірінші санаты бар біліктілігі жоғары педагог қызметкерлердің үлесін 50%-ға дейін арттыруға;

· Педагогикалық шеберлік орталықтарында және «Өркен» біліктілікті арттыру ұлттық орталығында біліктілікті арттыру курстарынан өткен және біліктілік емтиханын тапсырған мұғалімдерге жалақыны 30-дан 100 пайызға дейін ұлғайтуға;

кәсіптік-техникалық және жоғары білім беруде: 

· бизнес пен жұмыс берушілерді кәсіптік-техникалық білім беру жүйесі мен ұйымдарын басқаруға, олардың қызметіне жәрдемдесуге, кәсіби стандарттарды әзірлеуге, оқитындарды практикалық даярлауға, түлектерді сертификаттауға және жұмысқа орналастыруға кеңінен тартуды қамтамасыз етуге;

· жеке сектормен бірлесіп, еліміздің әрбір өңірінде еңбек нарығының талаптарына сәйкес келетін кәсіптік-техникалық колледждер ашуға;

· жұмыс берушілермен бірлесіп және алдыңғы қатарлы халықаралық практикаға сәйкес «Кәсіпқор» холдингінде кәсіби кадрлар даярлаудың қазіргі заманғы тәжірибесін тиімді пысықтауды қамтамасыз етуге және оны техникалық және кәсіптік білім беретін басқа да ұйымдарға таратуға;

· Қазақстанның жоғары мектебінің сапалы өсуінің көшбасшысы ретінде «Назарбаев Университетін» жан-жақты дамытуды қамтамасыз етуге, оның атқарған маңызды істерін елдің жетекші университеттеріне жүйелі көрсетуге;

· елдің жоғары мектебінің әлемдік білім беру кеңістігіне ықпалдасуын қарқындатуға, оқушылар мен кәсіби оқытушылар құрамының академиялық және ғылыми ұтқырлығын дамытуды мемлекеттік қолдауды қамтамасыз етуге;

· жоғары оқу орындарының 65%-ында корпоративтік басқару қағидаттарын енгізуге;

· білім беру сапасының халықаралық стандарттары, жоғары оқу орындарын институционалдық және мамандандырылған аккредиттеу және олардың желісін жетілдіру негізінде жоғары білімі бар мамандар даярлаудың жаңа сапасын қалыптастыруға;

ғылым саласында:

· ғылымға мемлекеттік шығыстардың көлемін ЖІӨ-нің 1%-ына дейін жеткізуге;

· университеттер мен ғылыми ұйымдарда, базалық, гранттық және бағдарламалық-нысаналы қаржыландыруда және тәуелсіз мемлекеттік ғылыми-техникалық сараптамада және ғылыми нәтижелерді коммерцияландыруда ғылыми зерттеулерді басым дамытуға негізделген ғылыми-инновациялық жүйені қалыптастыруға;

· ғалымдар мен өндірушілерді өнеркәсіптен ғылымға тікелей тапсырыстар жасау арқылы біріктіруге;

· бизнесті университеттермен ықпалдастыруға, онда «Назарбаев Унирвеститеті» негізгі рөлді атқарып, болашақтың инновациялық экономикасының бесігі, елдің жүйе құраушы инновациялық-зияткерлік орталығы болуына;

· зерттеушілердің негізгі күш-жігерін ғылымның 
5 басымдығын: энергетика, шикізат пен өнімді тереңдетілген өңдеу, ақпараттық және телекоммуникациялық технологияларды, өмір туралы ғылымды, елдің зияткерлік әлеуетін іске асыруға бағыттауға;
· инновациялық үдеріске және ғылыми жетістіктерді практикаға нақты енгізуге бағдарланған зерттеу университеттері мен жоғары оқу орындарын қалыптастыруға ниет білдіріп отырмыз.  

ҰЛТ ДЕНСАУЛЫҒЫ – ЕЛ ҚУАТЫ
Болашақтағы жоғары білімді қазақстандық жеке табысқа қол жеткізіп, тек мықты денсаулығы мен сапалы өмір сүру жағдайы болғанда ғана өз Отанына пайда келтіре алады. Сондықтан партия таяудағы бес жылға арналған өз жұмысында ұлт денсаулығын нығайтуға бағдар ұстайтын болады. Біздің жұмысымыздың басты көрсеткішін біз жалпы өлімді кем дегенде 15%-ға азайтудан және өмір сүрудің орташа ұзақтығын 70 жасқа дейін өсіруден көреміз. 

Бұл үшін партия мыналарға қол жеткізетін болады:

медициналық қызметтер сапасын арттыру саласында:

· Бірыңғай ұлттық денсаулық сақтау жүйесін жетілдіру;

· медициналық қызметтер көрсетудің бәсекелі ортасын, оның ішінде жеке меншік медицина ұйымдарының үлес салмағын 16%-ға дейін жеткізу есебінен қалыптастыру;

· дәрігер мен медицина ұйымын еркін таңдау;

· азаматтар қызметтер көрсету сапасын жақсартуға тікелей қатыса алуы үшін барлық республикалық денсаулық сақтау ұйымдарында байқаушы кеңестер енгізу;

· медицина қызметкерлерінің түпкі нәтижеге бағдарланған сараланған еңбекақы төлеу жүйесін толығымен енгізу;
медицина қызметтеріне тең қолжетімділікті қамтамасыз ету үшін:

· республика азаматтары үшін медицина қызметтерін алуда тең жағдайлар жасау, Тегін медициналық көмектің кепілдік берілген көлемі (ТМККК) шеңберінде тұрғылықты жеріне қарамастан дәрілік заттармен қамтамасыз ету;
· халықтың денсаулық сақтауға жеке бейресми төлемдерінің деңгейін азайту;

· жоғары технологиялық медицинаны дамыту. Ұлттық медициналық орталық және «Назарбаев Университеті» Өмір туралы ғылым орталығының базасында регенеративтік медицина, молекулярлық биология және жасушалы технологиялар бойынша зерттеулер жүргізілетін болады. Органдар мен тіндерді трансплантациялау орталығы және халықаралық стандарттарға сәйкес келетін радиологиялық кластер құрылатын болады;
· «Денсаулық» медициналық поездар желісін дамыту, олардың арқасында жоғары технологиялық медициналық көмек Қазақстанның ең шалғай аудандарының тұрғындарына көрсетілетін болады;

· әрбір облыста кемінде бір-бірден тікұшақтың болуын қамтамасыз ететін медицина авиациясын дамыту;

· медицина ұйымдарын шаруашылық жүргізу құқығындағы кәсіпорындарға ауыстыруды жалғастыру есебінен және денсаулық сақтау ұйымдарында халықаралық қаржылық есептілік стандарттарын енгізу есебінен денсаулық сақтау ұйымдарының автономдығы мен дербестігін арттыру;

· кемінде 350 денсаулық сақтау объектісін, оның ішінде 300 дәрігерлік амбулатория, 43 емхана мен 7 фельдшерлік-акушерлік пункт салу.

қажетті өмір сүру жағдайын жасау үшін:

· халық арасында салауатты өмір салтын кеңінен насихаттау және ізінше шылым шегуді, нашақорлықты және алкоголді шектен тыс пайдалануды 15%-ға азайту;

· азаматтарды 25%-ға дейін, балалар мен жасөспірімдерді 12%-ға дейін қамтуды қамтамасыз ететін дене тәрбиесімен және спортпен жаппай шұғылдану;
· оларды халықтың өмір сүру сапасын арттырудың маңызды факторы ретінде қарай отырып, экологияға инвестициялар үшін қолайлы жағдайды қалыптастыру;

· жалпыға бірдей экологиялық білім беру жүйесін құру жолымен азаматтардың экологиялық мәдениетін дамыту. Экологиялық ағарту білім беру үдерісінің барлық деңгейінде оқу жоспарларына енгізілетін болады;

· энергия үнемдеудің дәйекті саясатын бір мезгілде енгізе отырып, энергияның балама көздерін дамыту;

·  ірі қалалардың «жасыл белдігін» қорғау, таза тұщы су көздерін қорғау, тамақ өнімдерін сертификаттауға қойылатын қосымша талаптарды алға тарту; өзендер мен су қоймаларының су қорғау аймақтарында заңсыз құрылыс салуға, олардың тұрмыстық ағындармен және қоқыспен ластануына қарсы іс-қимыл жөніндегі қоғамдық бастамаларды қолдау;

· қоқыс қалдықтарын тереңдетілген кәдеге жарату жүйесін дамыту, дайын бұйымдарды пайдаланғаннан кейін кәдеге жарату үшін өндірушілердің жауапкершілік шараларын күшейту. 

*
*
*

Білімді және дені сау-саламатты ұлт мықты экономиканы құрудың діңгегі болады, ол өз кезегінде барлық қазақстандықтарды жоғары табыс деңгейімен қамтамасыз етеді.
ЭКОНОМИКА: ДАМУДЫҢ ЖАҢА ӨЛШЕМДЕРІ
Алдағы бес жылда біз экономикамыз, бір жағынан, ықтимал әлемдік дағдарыстың алдында тұра алатындай, ал, екінші жағынан, жоспарлы, үдемелі алға жылжу жалғасатындай жұмыс істейтін боламыз. Нәтижесінде біздің экономикамыз әлемдік нарықтарда бәсекеге қабілетті болады, бұл, өз кезегінде, ұлттың әл-ауқатын арттыруға ықпал ететін болады. 
Партияның қағидатты міндеті – ұлттық экономиканың макроэкономикалық тұрақтылығын қамтамасыз ету. Бұл – ішкі және шетелдік инвестициялар үшін қолайлы ахуалды қамтамасыз ететін ұзақ мерзімді экономикалық өсу үшін іргетас.  

Партиялық үкімет макроэкономикалық тұрақтылықты қамтамасыз етудің қатаң саясатын жалғыстырады. Жаңа парламенттік мерзімде біз орташа жылдық инфляция деңгейі 6 – 8% шегінде болуына қол жеткізетін боламыз. 

Ұлттық қорда қаржы ресурстарының  жинақталу саясаты жалғасатын болады. Ұлттық қордың активтері жақын арадағы бес жылда ЖІӨ-ге 30% деңгейіне дейін жеткізілетін болады. Бұл әлемдік тауар нарықтарындағы қолайлы конъюнктураның кезеңінде бюджеттің мұнай кірістеріне тәуелділігін азайтуға мүмкіндік береді және дағдарыс жағдайында сенімді «қауіпсіздік жастығы» болады. 

Инновациялық экономика – білім экономикасына көшу

Жаңа парламенттік мерзімде біз Елбасының үдемелі индустриялық-инновациялық даму жөніндегі бастамасын іске асыру міндетін алға қоямыз. Ел экономикасының жаңа қағидаттарға көшуі Қазақстанға әлемнің дамыған елдері тобына кіруіне мүмкіндік береді. 

Дамыған экономикалардың кіріс деңгейіне қуып жету үшін біз экономика өсуінің жоғары қарқынын қолдауға ниет білдіріп отырмыз. Біздің мақсатымыз – экономиканың орташа жылдық өсу қарқынын 6 – 8% деңгейінде қамтамасыз ету. 

Осы мақсаттарда біз «болашақтың инновациялары» серпінді нүктелерін дамытуға, осы негізде Қазақстанның индустриялық кластерлерін жаңғыртуға және оларды дамудың сапалы жаңа деңгейіне шығаруға ұмтылатын боламыз. 
Біз инновациялық индустрияландырудың басым секторларын жеделдетіп дамыту міндетін алға қоямыз. 

2017 жылға қарай біз мыналарға қол жеткізетін боламыз:

· металлургия өнімінің өндірісі мен экспортын 2,2 есеге ұлғайту;

· машина жасау саласына жалпы қосылған құнды 2,3 есеге ұлғайту және жеңіл автомобильдер мен жинақтауыштар жасауды оқшаулаудың 30 пайыздық деңгейіне жету;

· химия өнеркәсібінде өнім өндіру көлемін 2,2 есеге ұлғайту және минералдық тыңайтқыштарды жыл сайынғы өндіруді 3 млн. тоннаға дейін жеткізу;

· фармацевтикалық өнеркәсіпте тұтынудың жартысын отандық өндірістегі дәрілік заттармен қамтамасыз ету;

· ел ішінде құрылыс материалдарының 50%-ын шығару;

· ішкі нарықтың жеңіл өнеркәсіп өніміне қажеттілігін 30% деңгейінде қанағаттандыру;

· елдің отандық зауыттарда өндірілген отынға қажеттілігін 100% қанағаттандыру.

Жаңа инновациялық экономика құруға еңбек өнімділігін түбегейлі арттырусыз қол жеткізу мүмкін емес. 

Біз еңбек өнімділігін 2017 жылға қарай:
· өңдеу өнеркәсібінде кемінде 1,7 есеге;

· машина жасауда – 2 есеге;
· құрылыста бір адамға 63 мың долларға дейін;

· жеңіл өнеркәсіпте – 1,5 есеге – бір адамға 33 мың долларға дейін арттыру міндетін қоямыз. 

Инновациялық индустрияландырудың маңызды шарты – бұл инфрақұрылымды дамыту. Біз жақын арадағы бес жылда халықаралық әуе қатынастарының санын 2 есеге ұлғайтуға ниет білдіріп отырмыз. Біз, сондай-ақ 2017 жылға қарай 453 км жаңа темір жол салуды жоспарлап отырмыз.

Үдемелі индустрияландыруды жүргізу көп инвестицияны талап етеді. Сондықтан біз экономиканың шикізатқа жатпайтын секторларына отандық және шетелдік инвестициялардың кемінде 15%-ға өсуі үшін жағдай жасаймыз. 

Нәтижесінде 2017 жылға қарай:

· өңдеу өнеркәсібінің ЖІӨ құрылымындағы үлесі 12,5%-ға дейін;

· шикізатқа жатпайтын экспорттың үлесі экспорттың жалпы көлемінде 40%-ға дейін ұлғаяды. 

Қолайлы инвестициялық ахуал құру

Отандық және шетелдік инвесторлардың құқықтарын қорғау, отандық кәсіпкерлер үшін жағдай жасау, заңнаманың тұрақтылығы мен болжамдылығы, инвестицияларды мемлекеттік қолдау және оның транспаренттілігі, келісімшарттардың тұрақтылығы – Қазақстанда қалыптасатын қолайлы іскер және инвестициялық ахуалдың негізгі факторлары. 

Біз бизнес үшін әкімшілік кедергілерді азайту жөніндегі реформаларды жалғастыратын боламыз және нормативтік құқықтық базаны жақсартамыз. Біздің мақсатымыз – 
2017 жылға қарай бизнес үшін өз ісін тіркеуге және жүргізуге байланысты операциялық шығасыларды 2011 жылмен салыстырғанда 30%-ға азайту.

Кеден одағы және Бірыңғай экономикалық кеңістік шеңберінде интеграцияны тереңдету бізге өткізу нарығын кеңейтуге, тауарлардың, қызметтер көрсетудің, капиталдың және жұмыс күшінің еркін қозғалуын қамтамасыз етуге мүмкіндік береді. 

Біз ДСҰ-ға Қазақстан үшін пайдалы жағдайда кіру мәселесінде жәрдемдесетін боламыз. Бұл қазақстандық өндірушілер үшін ДСҰ елдерімен сауда қатынастарын дамытудың болжамдылығы мен тұрақтылығы негізінде тауарлар мен қызметтер көрсетудің әлемдік нарықтарға қолжетімділігінің неғұрлым қолайлы жағдайын қамтамасыз етеді және шетелдік инвестициялар тартуға ықпал етеді.

Отандық бизнесті қолдау 

«Нұр Отан» партиясы елде күшті кәсіпкерлік кластың қалыптасуын қолдайды. Біз «Бизнестің жол картасы 2020» іске асыруға жәрдемдесетін боламыз. Бағдарламаны іске асыру экономиканың шикізатқа жатпайтын секторларында  өңірлік кәсіпкерліктің орнықты және теңгерімді өсуіне және жаңа жұмыс орындарын құруға әкеледі. 

Жаңа парламенттік мерзімде біз жұмысты мынадай бағыттар бойынша жүргізетін боламыз:

· пайыздық мөлшерлемені субсидиялау және банктердің кредиттері бойынша ішінара кепілдік беру, сондай-ақ өндірістік инфрақұрылымды дамыту арқылы жаңа бизнес-бастамаларды қолдау;
· тиісті бизнес-жобаларға жеке-дара да, сол сияқты индустриялық аймақтарды ұйымдастыру шеңберінде де қолдау көрсету есебінен өндірістік инфрақұрылымды дамыту;

· валюта түсімін иеленетін кәсіпкерлерге кредиттер бойынша пайыздық мөлшерлеменің бір бөлігін ұлттық және/немесе шетелдік валютада субсидиялау түрінде мемлекеттік қолдау көрсету арқылы кәсіпкерлердің валюталық тәуекелдерін азайту;

· жаңадан бастаған кәсіпкерлерді қолдау, жұмыс істеп тұрған бизнесті жүргізуді сервистік қолдау, шағын және орта бизнес менеджментін оқыту және шетелдік әріптестермен іскерлік байланыстар орнату арқылы өндірістерді жаңғырту есебінен кәсіпкерлік әлеуетті күшейту.

Біз 2017 жылға қарай кредиттерді жыл сайын жалпы сомасы кемінде 400 млрд. теңгеге арзандатуға қол жеткізу міндетін қоямыз.
Қолжетімді еңбек және лайықты жалақы
«Нұр Отан» партиясы қазақстандықтардың еңбек нарығында сұранысқа ие, қазіргі заманғы жалақысы көп төленетін кәсіптерді игеруге бағытталған өзінің еңбек саясатын жалғастыратын болады. 
Біз Жұмыспен қамту 2020 бағдарламасын тиімді іске асыруды қамтамасыз ететін боламыз, оның басты мақсаты өзін-өзі жұмыспен қамтамасыз еткен, жұмыссыз және аз қамтылған халықты орнықты және жемісті жұмыспен қамтуға жәрдемдесу арқылы халықтың кірісін арттыру болып табылады.

Біз жұмысты мынадай бағыттар бойынша жүргізетін боламыз:

· халықты жұмыспен қамту проблемасын біліктілікті арттырудың тегін курстарымен қамтамасыз ету, стипендиялар төлей және жалақыны ішінара субсидиялай отырып, кәсіптік даярлау және қайта даярлау арқылы шешу;

· сатып алу құқығымен типтік жалдамалы тұрғын үй беріп, «экономикалық өсу нүктесінен» көшуді субсидиялау жолымен жұмысты және тұрғылықты жерді ауыстырған кезде қолайлы жағдайды қамтамасыз ету;

· мемлекеттік қолдау шаралары кешенін көрсету жолымен, оның ішінде микрокредиттер беру және инженерлік-коммуникациялық инфрақұрылымды дамыту арқылы ауылда кәсіпкерлікті дамытуға жәрдемдесу. Микрокредиттер халыққа жеке меншік істі қайтарымды негізде 5 жылға дейінгі мерзімге және 3 млн. теңгеге дейін барынша көп сомада ұйымдастыру немесе кеңейту үшін берілетін болады.
Жұмыспен қамту 2020 бағдарламасын іске асыру нәтижесінде біз 1,5 млн. дейін адамды жұмыспен қамтамасыз етеміз, өзін-өзі жұмыспен қамтамасыз еткендердің үлесін экономикалық белсенді халықтың жалпы санында 33,3%-дан 26%-ға дейін азайтамыз. Әрбір қазақстандық еңбек нарығындағы өзінің бәсекеге қабілеттілігін арттыруға және лайықты жалақы ала отырып, өз отбасының әл-ауқатын жақсартуға мүмкіндік алатын болады.
ЭКОНОМИКАЛЫҚ ӨСУДІҢ БАСТЫ НӘТИЖЕСІ – ТАБЫСТЫҢ ӨСУІ

Инновациялық-индустриялық саясатты табысты және үдемелі іске асыру бізге табыс деңгейі жоғары елдердің тобына кіруге, ел халқының әл-ауқатын арттыруға мүмкіндік береді. Біз жақын арадағы бес жылда жан басына шаққандағы ЖІӨ деңгейін 15 мың АҚШ долларына дейін жеткізу міндетін қоямыз. 

Осы кезеңде жұмыссыздық деңгейі 5,4%, ал кедейлік 6,1% шегінде қамтамасыз етілетін болады. 

Біз халықтың орташа айлық табысының деңгейін кем дегенде экономика өсуінің деңгейіне арттыруды қамтамасыз етеміз. 

Бюджет саласы қызметкерлерінің орташа жалақысының мөлшері экономикадағы орташа республикалық жалақының деңгейіне жетеді. 

«Халықтық IPO» бағдарламасы халықтың елдің ірі компанияларының, оның ішінде жаңа индустрияландыру шеңберінде құрылған жаңа компаниялардың акцияларын иеленуіне мүмкіндік береді.  

Партия ЖІӨ-нің өсуін экономика ғана емес, елдің барлық азаматтары сезінуі тиіс екендігіне сенімді. 

Халықтың табысының өсуі әрбір қазақстандыққа өзіне, ертеңгі күніне және өз балаларының болашағына сенімділік сезімін ұялатады. 

Біздің басты мақсатымыз – адамдарды табыс табуға үйрету және жеке басының және кәсіби өсуі үшін барлық қажетті жағдай жасау. Әрбір қазақстандықтың әл-ауқаты жоғары болған сайын – Қазақстанның қуаты артады.
АДАМ. ЖАҢА ӘЛЕУМЕТТІК САЯСАТ
Елдің дамыған экономикасы бізге жаңа әлеуметтік саясатты бастауға мүмкіндік береді. Ол қазақстандықтардың өмірлік маңызды мүдделерін қанағаттандыруға – балалы болуға, лайықты қарттыққа сенімді болуға, жайлы жағдайда тұруға, дербес жауапкершілігін іске асыруға ұмтылуға негізделетін болады. Осы басымдықтарды басшылыққа ала отырып, Нұр Отан алдағы бес жылда партиялық үкіметтің жұмысын мынадай бағыттарға арнауға ниет білдіріп отыр. 
Ана мен баланы қолдау
Біз бай қоғамның балаға да бай болуына ұмтыламыз. Қазақстандықтардың өзінің балалы болуға ықыласын іске асыруға мүмкіндігі болуға тиіс. Ол үшін біз 2017 жылға қарай ана мен бала өлімін 1,5 есеге азайтуға қол жеткізу міндетін алға қоямыз. 

Біздің іс-қимылымыз қазақстандық балалардың күшті де табысты адам болып өсуіне бағытталған. Баланың ерте дамуы мен мектепке дейінгі біліміне салымдар ұзақ мерзімді әлеуметтік және білім беру әсерлерінің тұрғысынан неғұрлым нәтижелі болып табылады. 3-6 жастан бастап креативтік және білімді ізденуге қабілеттілік сияқты түйінді сапалар қалыптасады. 

Сондықтан алдағы бес жылда партия балалардың мектепке дайындығының жоғары болуын қамтамасыз етумен қатар олардың ертерек оң әлеуметтануы үшін мектеп жасына дейінгі балалардың кемінде 70%-ының балабақшаларға баруына қол жеткізуге ниет білдіруде.

Бақытты балалық шақ – бұл салауатты дамып келе жатқан қоғам қалыптастырудың сөзсіз шарты. Сондықтан біз әйел-анаға қоғамда лайықты орынды қамтамасыз етуге ұмтылатын, баланы тәрибелеу үшін барлық жағдай жасайтын боламыз.
Мұқтаж адамдарға қамқорлық

Біз барлық ниет білдіргендерді және жұмыс істеуге мүмкіндігі бар адамдарды лайықты жұмыспен қамтамасыз етуге ниет білдіреміз. Бірақ белгілі бір жағдайларға орай мемлекет қамқорлығына алуға тиіс адамдар да бар. 
Партиялық үкімет елдің барлық азаматтарының өмір сүру деңгейін арттыру мен сапасын жақсартуға, халықтың әлеуметтік тұрақтылығы мен қорғалуын нығайтуға бағытталған әлеуметтік саясатты іске асыруды жалғастырады. 
Аз қамтылған халықты әлеуметтік қолдау атаулы әлеуметтік көмекке және орнықты және өнімді жұмыспен қамтуға жәрдемдесу арқылы халықтың кіріс деңгейін арттыруға негізделетін болады. Алдағы бес жылда біз мемлекеттік әлеуметтік жәрдемақылардың мөлшерін дәйекті көтеретін, ал атаулы әлеуметтік көмекті күнкөріс деңгейінің шамасынан 60%-ға дейін ұлғайтуға ниет білдіріп отырмыз.
Бірақ партияның қағидатты ұстанымы мынау – мемлекеттің көмегіне мұқтаж адамдарды асырандылар және жәрдемақы алушылар рөлімен ғана шектеуге болмайды. Партия көмектің сандық мөлшерде ғана емес, жеке жауапкершілікті іске асыру үшін жағдай жасаудан және оны кеңейтуден көрінуі тиіс екендігіне сенімді. Бұл үшін алдағы парламенттік мерзімде біз атаулы әлеуметтік көмек алатын еңбек етуге қабілетті азаматтардың санын 30%-ға дейін азайтуды көздеп отырмыз. Ал өзінің құрамында еңбек етуге қабілетті адамдары бар аз қамтылған отбасыларға атаулы әлеуметтік көмек олар жұмыспен қамту бағдарламасына қатысқан жағдайда ғана берілетін болады.   

Зейнеткерлерге лайықты өмір

Әрбір зейнеткер лайықты өмір сүру деңгейіне ие болуға тиіс. Бұл үшін біз:

· базалық зейнетақы төлемінің мөлшерін күнкөріс деңгейі шамасының 60% деңгейіне дейін жеткізуге;

· Қазақстанның зейнетақы жүйесін жетілдіруге және қазіргі сәтте қолданыстағы ортақ, аралас және жинақтаушы жүйеге біріктіретін зейнетақымен қамсыздандырудың бірыңғай тұжырымдамасын әзірлеуге ниет білдіріп отырмыз. Бұл бізге зейнетақы жүйесінің барлық деңгейінде зейнетақының барабар және әлеуметтік-әділ деңгейіне көшуді қамтамасыз етуге мүмкіндік береді.

Жастар жетістігі – ел жетістігі
Жастар – бұл Қазақстанның ертеңгі жетістіктерін жасаушылар. Еліміз жас қазақстандықтардың өзін-өзі танытып, өз қабілеттері мен мүмкіндіктерін толықтай ашуға мүмкіндік алуына мүдделі.

Алдағы парламенттік мерзімде партия жастарды Елбасының үдемелі индустриялық-инновациялық дамыту жөніндегі бастамасын іске асыруға белсенді түрде тартуға ниет білдіріп отыр. Біз «Жастар саясаты» бағдарламасын іске асыру арқылы, меншік нысанына қарамастан мемлекеттік ұйымдар мен кәсіпорындарда қажетті практикалық білім мен бастапқы жұмыс тәжірибесін алу мүмкіндігін бере отырып, ел жастарын жұмысқа орналастыруға жәрдемдесетін боламыз. Сонымен біз жастар арасында жұмыссыздықтың өсуіне жол бермейміз, жас қазақстандықтарды ел экономикасын жаңғыртуға тартамыз. 
Партия жастардың мемлекеттік және өкілді билік органдарының қызметіне қатысу нысандары мен мүмкіндіктерін кеңейтуге жәрдемдесетін болады.  
Жайлы өмір сүру жағдайы

Өмір сүру сапасы сандық көрсеткіштерден ғана емес, күнделікті өмір сүру үшін жайлы – басыңда баспанаңның, үйде су мен жарықтың, жылу мен байланыстың болуымен, сапалы коммуналдық қызметтерді пайдалану жағдайымен де өлшенеді.

Әрбір қазақстандық өзінің өмір сүру сапасына қанағаттану үшін біз алдағы бес жылда кемінде 24,3 млн. шаршы метр тұрғын үй салуды қамтамасыз етуге ниет білдіріп отырмыз. Ал құрылыс сапасына партиялық бақылауды күшейту арқылы салынған тұрғын үйді онда тұру үшін жайлы ету. 
Үйлерді күтіп-ұстау және пайдалану жөніндегі техникалық функциялардың бір бөлігін ПИК-ден кәсіби сервистік компанияларға беру арқылы мүлікті тиімді басқарудың жаңа тетігін енгізу түпкілікті тұтынушыға қызметтер көрсету сапасының жақсарғандығын байқауға және олардың құнын бәсекелі орта құру есебінен азайтуға мүмкіндік береді. 

Біз отандастардың жеке меншік тұрғын үйін өз бетінше салуына ұмтылысын көтермелеуді жалғастыратын боламыз. Біз жергілікті атқарушы органдардың тұрғын үй құрылыс жинақтарының жүйесін пайдалана отырып, сондай-ақ мемлекеттің нысаналы депозиттерді ЕДБ-ға тұрғын үй салу және сатудың басталуы кезеңіне орналастыру арқылы сату үшін қымбат емес тұрғын үй салуын қолдаймыз.
Біз аз қамтылған азаматтарға жөндеуге арналған шығыстарға және қаражат жинақтауға жарналарға ақы төлеу үшін атаулы қолдау көрсететін боламыз.
2017 жылға қарай біз 90% қалаларда орталықтандырылған сумен жабдықтаудың болуына қол жеткізуге ұмтылатын боламыз. Алдағы бес жылда 31 мың коммуналдық желі реконструкцияланатын болады. Жылу энергиясының нормативтік шығынын 20%-ға дейін, суды 
19%-ға дейін, электр энергиясын 15%-ға дейін азайту арқылы көп пәтерлі тұрғын үйлердің энергия тиімділігі артатын болады.
*
*
*
Біз мемлекет пен қоғамның көмегіне мұқтаж адамдардың барлығын өз проблемаларымен бетпе-бет қалдырмаймыз. Біз әрбір қазақстандық сенімді де жайлы тұратын қоғам құрамыз. Әл-ауқат барлығында болуға тиіс – бұл біздің іс-қимылымыздың басты қағидаты. 

Болашақтағы ауыл

Біздің партия әрбір қазақстандықтың өмір сүру сапасы оның тұратын жеріне қарамастан бірдей жоғары болуға тиіс деген берік қағидатты ұстанады. Сондықтан келесі бес жылда партия өзінің барлық күш-жігерін ауыл тұрғындарының өмір сүру деңгейін арттыруға шоғырландырады. Ауылдағы өмір жайлы болуға тиіс.

Осы міндетті шешуді партия агроөнеркәсіптік кешенді дамытумен байланыстырады. Сұранысқа ие жаңа өндірістердің пайда болуы ауылдың, әлеуметтік инфрақұрылымның дамуына серпін береді, жаңа жұмыс орындарын және ауыл тұрғындары табысының жоғары деңгейін қамтамасыз етеді. 

Біз жаңа технологияларды белсенді енгізу арқылы агроөнеркәсіптік кешеннің бәсекеге қабілеттілігін арттыруды, экпорттық әлеуетті дамытуды және өнімділікті кемінде 
2 есеге ұлғайтуды қамтамасыз етеміз.

Бұл ретте біз агроөнеркәсіптік кешеннің өзі – бұл ауылдың барлығы емес, ауылдықтардың өзі партия назарының басты объектісі болып табылады деп санаймыз. Сондықтан ауыл тұрғындарының әлеуметтік проблемалары біз үшін – бірінші кезекте.
Ауыл тұрғындарының табысын арттыру үшін партия 3 миллион теңгеге дейін сомада 5 жылға дейінгі мерзімге микрокредиттер беру арқылы ауылдық кәсіпкерлікті дамытуға жәрдемдесетін болады. Ауыл тұрғындары жақсы табыс табуға қабілетті!
Партия 65%-ға дейін ауылдық елді мекендердің орталықтандырылған сумен жабдықтауға қолжетімділігін қамтамасыз ете отырып, ауылды сумен жабдықтау проблемасын шешетін болады. Су – ауылды дамытудың кепілі!

Партия жергілікті жолдарды реконструкциялау саясатын, ауылдық елді мекендерді әлеуметтік және мәдени объектілерді жөндеу, көгалдандыру, кентішілік жолдарды қалпына келтіру бөлігінде абаттандыруды жалғастыратын болады. 

Елбасы, партиямыздың Көшбасшысы бастамашы болған «Балапан» бағдарламасын іске асыра отырып, біз ауылдағы балабақшалар желісін дамытуды жалғастырамыз. 

Сапалы білім беруді дамытуға күш-жігерді шоғырландыра отырып, партия шағын жинақты мектептер үшін ресурстық орталықтар құру – 160 «тірек мектептері» мен қашықтықтан және электрондық оқытуды енгізу арқылы олардың проблемасын шешетін болады.
Біз елдің бүкіл ауыл халқы қамтылатын ұтқыр көлік медицинасын дамытатын боламыз.

Партия ауыл тұрғындарын тұрғын үймен қамтамасыз етуді көздейді. Бұл үшін біз жеке тұрғын үй құрылысы үшін үлкен мүмкіндіктер беруге жәрдемдесетін боламыз. 

Болашақтағы Қазақстан ауылын біз ауыл шаруашылығы өнімін қайта өңдеу белсенді дамып жатқан, әрбір ауыл тұрғынында жақсы жалақы төленетін жұмысы бар және өмір сүру сапасы жоғары, ал ауыл жастары өзінің болашағын тек қана ауылмен байланыстыратын перспективалы және гүлденген бейнеде көреміз.
Сонымен бірге Қазақстанның бұдан әрі аумақтық дамуының перспективалары ірі серпінді дамып келе жатқан қалалардың негізінде өзіне елдегі экономикалық белсенділікті шоғырландыратын, қалған өңірлер үшін «локомотив» рөлінде болатын озық өсетін маңызды тораптарды немесе аймақтарды қалыптастыруға тікелей байланысты болады.  

азаматтық құқықтарды мүлтіксіз сақтау және  

заңның салтанат құруы
Біз қазақстандықтардың қауіпсіздігі мен олардың азаматтық құқықтарын мүлтіксіз сақтауды Қазақстанда адами капиталды сақтаудың және еселеудің түйінді факторларының бірі деп санаймыз.

Құқық тәртібі және қоғамдық қауіпсіздік

Елдің әрбір азаматының қауіпсіздігін біз, ең алдымен, құқық тәртібін қамтамасыз етуден көреміз. Бұл үшін партия алдағы бес жылда Парламенттегі фракция мен партиялық Үкімет арқылы құқық қорғау жүйесін одан әрі реформалауды қамтамасыз етуге ниет білдіреді. 
Реформаның негізгі бағыттары мыналар болады:

· тиімді кадр саясатын жүргізу;
· құқық қорғау жүйесіне тән емес функцияларды өзге құрылымдарға беру;

· құқық қорғау органдары қызметкерлерінің біліктілігін, кәсібилігін арттыру;

· құқық қорғау органдары қызметкерлерінің әлеуметтік мәртебесі мен ақшалай қамтылуын арттыру;

· құқық қорғау органдарының қызметін сырттан бағалау жөніндегі қоғамдық комиссиялар құру арқылы, қоғамдық институттарды, БАҚ-тарды және азаматтарды тарта отырып, олардың халық алдындағы ашықтығын, айқындылығын және бақылау жасайтындығын дамыту.

Жаңартылған құқық қорғау жүйесі негізінде біз мыналарды қамтамасыз етеміз:
· құқық бұзушылықтардың алдын алу және профилактикасы жөніндегі шараларды жетілдіру;

· ұйымдасқан қылмыс нысандарына, сыбайлас жемқорлыққа, есірткі бизнесіне, терроризмнің көріністеріне және діни экстремизмге қарсы іс-қимылдың тиімділігін күшейту;
· кәмелетке толмағандарға қатысты жасалған қылмыстар үшін жауапкершілікті қатаңдату;

· елдің жолдарындағы қауіпсіздік деңгейін арттыру. Бұл үшін біз республикалық, сол сияқты облыстық маңызы бар трассаларда жол-көлік оқиғаларында зардап шеккендерге уақтылы шұғыл медициналық көмек көрсету үшін медициналық авиацияны дамытатын боламыз. Тікұшақтардың саны кем дегенде 16 бірлікке дейін өседі.  

Тиімді мемлекеттік қызметтер

Негіз құраушы қағидаттардың бірін партия барлық мемлекеттік органдар мен құрылымдардың азаматтың мүдделеріне, оның құқықтары мен бостандықтарына қызмет ету деп санайды. Біз Елбасының, партия Көшбасшысының ұстанымын толығымен қолдаймыз, ол экономика мен қоғамның орнықты даму шарттарының бірі ретінде мемлекеттік органдар жұмысының тиімділігін арттыруға аса мән береді. Сапалы мемлекеттік қызметтер әрбір адамға, оның отбасына, жұмысына, бизнесіне пайда әкелуге тиіс. 

Біз:

· атқарушы билік органдарының халық алдында неғұрлым ашықтығын, тиімділігін, құрылымдылығын және бақылау жасайтындығын қамтамасыз етуге;

· Қазақстан Республикасының мемлекеттік қызметі жаңа моделінің тұжырымдамасын мақсатқа бағытталған іске асыруға;

· мемлекеттік қызмет жүйесінің әлеуметтік беделі мен кәсіпқойлығын ұлғайтуға және тамыр-таныстықты жоюға;

· мемлекеттік органдардың қызметіне қоғамдық бақылаудың рөлін арттыруға;

· тиісті бақылаушы мемлекеттік органдарды, сондай-ақ мемлекеттік қызметтерді тұтынушылардың құқықтарын қорғау жөніндегі өңірлік қоғамдарды құру арқылы мемлекеттік қызметтердің сапасы мен қолжетімділігін арттыруға; 

· әлеуметтік және құқықтық қорғауды күшейту, салауатты мансаптық және кәсіптік өсуді ынталандыру, жалақы деңгейін ұлғайту жолымен мемлекеттік қызметшілердің уәждеу тетіктерін жетілдіруге қол жеткізетін боламыз.

Біз 2017 жылға қарай «электрондық үкімет» және «электрондық әкімдіктер» бағдарламаларын іске асыру шеңберінде әлеуметтік маңызы бар мемлекеттік қызметтердің кемінде 50%-ын электронды нысанға көшіруді қамтамасыз ету міндетін қоямыз.  
Сыбайлас жемқорлыққа қарсы іс-қимыл 

«Нұр Отан» партиясы сыбайлас жемқорлыққа қарсы іс-қимылды өзінің жұмысындағы маңызды басымдықтардың бірі ретінде қарайды. 

Сыбайлас жемқорлықтың салдарларымен күресіп емес, мемлекет пен қоғамның бірлескен күш-жігерімен оны тудыратын жағдайлар мен себептерді азайту қажет.
Осы мақсатқа жету үшін «Нұр Отан» партиясы мынадай міндеттерді шешуге қол жеткізуге ұмтылатын болады:

· азаматтар мен қоғамның құқықтарын, бостандықтары мен заңды мүдделерін сыбайлас жемқорлықтан қорғауды қамтамасыз ету;

· мемлекеттік органдар мен жергілікті өзін-өзі басқару органдары қызметінің ашықтығы мен айқындығын қамтамасыз ету, сондай-ақ жұртшылықты сыбайлас жемқорлық мәселелері бойынша хабардар етудің жалпыға бірдей қолжетімді және тиімді рәсімдерін енгізу;
· сыбайлас жемқорлыққа қарсы дүниетанымды, сыбайлас жемқорлықты қоғамдық қабылдамау атмосферасын, қоғамның өмір сүруінің барлық салаларында құқықтық мәдениетті қалыптастыру;
· сыбайлас жемқорлыққа қарсы іс-қимыл жөніндегі халықаралық стандарттарды енгізу және ұлттық заңнаманы жетілдіру;

· мемлекеттік басқаруды жетілдіруді қоса алғанда, сыбайлас жемқорлықтың алдын алудың тиімді тетіктерінің жұмыс істеуі;

· мемлекеттік қызметтің кәсіби деңгейін және әлеуметтік беделін арттыру және кадр жұмысын жетілдіру;

·  азаматтық қоғам институттарының және халықтың сыбайлас жемқорлыққа қарсы іс-қимылы жөніндегі рөлін арттыру;

· мемлекеттік органдар мен жергілікті өзін-өзі басқару органдарының қызметіне парламенттік, қоғамдық және партиялық бақылауды күшейту;

· корпоративтік сыбайлас жемқорлықтың, мүдделер коллизиясы туындауының алдын алу және кәсіпорындар мен мемлекет арасындағы шарттық қатынастарда адал коммерциялық практиканы көтермелеу.
«Нұр Отан» партиясы азаматтық қоғамға қатысушылардың жұмылуы, олардың елдің демократиялық дамуының индикаторы болып табылатын белсенділігі мен бастамасы сыбайлас жемқорлыққа қарсы іс-қимылдың маңызды іске қосушысы болады деп санайды.

Сот жүйесін жетілдіру
Заңды мүлтіксіз сақтау елдің ілгері дамуының негізгі шарттарының бірі болып табылады. Және осы тиімді әрі әділ сот жүйесі әрбір қазақстандықтың азаматтық құқықтарын: өмір сүруге, денсаулығына, меншігіне құқығын сақтаудың кепілі болып табылады. Партия сот жүйесін жетілдіруге жәрдемдесетін болады және ол үшін біз мыналарға қол жеткізетін боламыз:

· халықаралық стандарттарға жауап беретін, халыққа неғұрлым қолжетімді және толық көлемде тиімді әділ сотты жүзеге асыруға мүмкіндік беретін сот жүйесінің ұйымдық құрылымын оңтайландыру;

· сот билігінің тәуелсіздігін нығайту;

· соттар қызметінің айқындығы мен ашықтығын қамтамасыз ету;

· сот ісін жүргізуді одан әрі оңайлату, сөзбұйдалықты, соттар мен сот қызметкерлері арасында сыбайлас жемқорлық көріністерін жою;
· татуласу, медиациялық рәсімдерді қолдануды дамыту;

· соттарға адам мен азаматтың конституциялық құқықтарын және бостандықтарын шектеуге байланысты іс жүргізу іс-қимылдары мен шешімдерді санкциялау құқығын бұдан әрі кезең-кезеңімен беру;

· қылмыстық үдерістегі құқықтар мен іс жүргізу функцияларында қорғау мен кінәлау тараптарының теңдігін қамтамасыз ету;

· сот ісін жүргізуге қатысушыларға сот инстанцияларына шағымдармен (өтініштермен) электрондық форматта жүгіну мүмкіндігін беру – электрондық сот ісін жүргізуді («е-сот») дамыту. 
*         *        *
Біз демократиялық, құқықтық, адамның құқықтары мен бостандықтарын құрметтейтін және қорғайтын, барлық азаматтардың және тұтастай қоғамның мүдделеріне қызмет ететін мықты тиімді мемлекетті одан әрі құруға бағыт ұстаймыз.

БІРЛІГІ ЖАРАСҚАН ҚАЗАҚСТАН: халық бірлігі – ел бірлігі
Біз шынайы демократиялық мемлекет – бұл әркім басқаларды құрметтейтін, барлығы өз отандастарының мәдениетін, тілі мен дінін құрметтейтін мемлекет екендігіне сенімдіміз. Әрі Қазақстан шын мәнінде бейбітшілік, тұрақтылық және келісім қағидаттары әрбір азамат үшін түйінді құндылықтар болып табылатын мемлекеттің үлгісі бола алады.
Көптүрліліктегі бір тұтастық

Партия біздің басты жетістігіміз – халық бірлігін дамытуды көздеп отыр. Ол үшін біз:

· рухани бірлікті, ұлтаралық келісімді нығайтуға, қазақстандық патриотизм сезімін таратуға;
· бір мезгілде Қазақстанның барлық этностарының тілдерін, мәдениетін, дәстүрлері мен әдет-ғұрыптарын дамыту үшін жағдайды қамтамасыз ете отырып, қазақ халқының тілін, мәдениетін, дәстүрлері мен әдет-ғұрыптарын зерделеудің тиімділігін арттыруға;

· шетелде тұрып жатқан отандастарымызға ана тілін, мәдениеті мен ұлттық дәстүрлерін сақтауға және дамытуға, олардың тарихи отанымен байланысын нығайтуға қолдау көрсетуге жәрдемдесетін боламыз. 

Рухани байлықты еселей отырып

Мәдениет мен руханият – бұл біздің құндылықтардың, менталитетіміздің негізі, бұл біздің ұлттық мінезіміздің негізі. Және партия осы салаға өзінің басты назарын аударатын болады. Біз:
· мәдениетті адами капиталға инвестициялар – елдің тиімді әлеуметтік-экономикалық өсуінің іргетасы ретінде қарай отырып, оған инвестициялар үшін барлық қажетті жағдай жасайтын;

· шығармашылық қызметкерлерге әлеуметтік және өзге де кепілдіктерді қамтамасыз ететін тәуелсіз ұйымдар ретінде шығармашылық одақтарды  қолдайтын;

· қазіргі заманғы қазақстандық қалалардың мәдени бейнесін жаңарту, өлкетануды, халықтың кәсіпшілігін, қолөнерді, көркемөнерпаздықты дамыту үшін жағдай жасайтын;

· азаматтар үшін қолжетімді болатын балаларға арналған музыка және көркемсурет мектептері мен клубтары, балалар шығармашылығы ұжымдары желісін қамтамасыз ететін боламыз. Әдебиет, музыка, театр және өнердің басқа түрлері саласында, оның ішінде мемлекеттік гранттар бағдарламасы арқылы жас таланттарды қолдайтын;

· діни экстремизм мен радикализмді батыл тойтару идеологиясын тарататын, жаппай қоғамдық санада сенім төзімділігін, дінді ұстаушылардың сезімін құрметтеу және басқа да дін өкілдеріне игі тілектестік қарым-қатынас қағидатын нығайтатын боламыз.
Мемлекеттік тіл – ел бірлігінің факторы
Біз бұдан әрі де Қазақстан халқы тілінің, дәстүрлерінің, мәдениетінің көптүрлілігін сақтауға және дамытуға ұмтылатын боламыз. Партия өз Көшбасшысының, Елбасының ұлттық бәсекеге қабілеттілігінің негізі әрбір қазақстандықтың үш: қазақ, орыс және ағылшын тілдерін білуі болатын ұстанымын толығымен қолдайды. Ол үшін біз алдымызға мынадай міндет қоямыз:

· мемлекеттік тілді дамыту, оны елдің мемлекеттік және қоғамдық өмірінде қолдану аясын кеңейту;

· мемлекеттік тілге оқыту және оқу орындарында оқыту әдістемесінің сапасын жақсарту;

· балаларға арналған мектепке дейінгі мекемелерден бастап жоғары оқу орындарынан аяқталатын білім берудің бүкіл жүйесінде тілді оқытудағы сабақтастықты қамтамасыз ету;

· орыс тілінің ресми және мәдениетаралық функцияларын сақтау қажеттігін түсіндіру және, бұл ретте барлық тілдердің теңдігін тұрақты түрде және барлық жерде көрсетіп, этностық диаспоралар тілдерін дамыту;
· тіл білімінің өзекті проблемалары бойынша зерттеу жұмыстарын жүргізу;

· 2020 жылға қарай ағылшын тілін меңгерген қазақстандықтардың үлесі шамамен 20%-ға жететіндей етіп, ағылшын тілін дамыту. 

Қазақстандық демократия
Партия барлық қазақстандық құқықтары мен міндеттерінде тең болатын, ақпаратқа тең қолжетімді және барлық қоғамдық маңызды шешімдерді әзірлеу мен қабылдауға қатысуға құқығы бірдей қоғам құруға ұмтылады. Сондықтан біз теңдік пен өзара жауаптылық қағидаттарын жария ете отырып:

· сайлау заңнамасын одан әрі жетілдіру, барлық деңгейдегі билік институттарының қызметіне парламенттік және қоғамдық бақылау нысандары мен әдістерін дамыту;

· азаматтардың қоғамдық маңызы бар шешімдер қабылдауға қатысуын кеңейту үшін жағдай жасау;

· партиялық кадр резервінің тетігі арқылы билік институттарына әйелдерді әкелу, гендерлік теңдікті нығайту мақсатында елдің әлеуметтік-экономикалық дамуында әйелдердің рөлін арттыру;

· жергілікті өзін-өзі басқару органдарын тиімді ұйымдастыру және олардың тиімді қызметі үшін оңтайлы құқықтық жағдай жасау қажет деп санаймыз. 

Біз интернет пен цифрлық технологияларды дамыту ақпаратқа тең қолжетімділікті қамтамасыз етуге мүмкіндік береді деп санаймыз, сондықтан партия:

· 2017 жылға қарай халықтың байланыс қызметтерімен 100% қамтылуына және кең жолақты Интернетке қолжетімділіке жету;
· таяудағы бес жылда жергілікті телефон байланысын 100% цифрландыруға қол жеткізу қажет деп санайды. Тұрғындар саны 1000 және одан астам болатын елді мекендердің 100% ұтқыр байланыс қызметтеріне қосылатын болады;

· ел халқының компьютерлік сауаттылығының деңгейін 
40%-ға дейін арттыру қажет деп санаймыз.
*
*
*
Біздің мақсатымыз – бейбітшілік пен келісімнің, біртұтастық пен тұрақтылықтың ұлттық демократиялық құндылықтарын нығайту және дамыту. Олардың арқасында біз табысты мемлекет құра алдық және олардың арқасында Қазақстанды гүлденген ел ете аламыз. 

Қазақстан: жаҺандық стратегия
Табысты даму қолайлы жағдайларды талап етеді. Ол үшін елдің шекарасы өзінің қол сұғылмаушылығын сақтауға, ал ұлттық мүдделер әлемде сенімді қорғалуға және ілгерілеуге тиіс. Сондықтан алдағы парламенттік мерзімде біз партиялық үкіметтің жұмысын мынадай басымдықтар бойынша шоғырландырамыз. 

Тиімді сыртқы саясат

Табысты ел әлемдік саясатта да табысты болуға тиіс. Алдағы бес жылда біз:

· елдің негізгі стратегиялық әріптестері – Ресеймен, Қытаймен, АҚШ-пен, Еуропалық Одақпен, ТМД мемлекеттерімен қатынастарды бір мезгілде нығайта отырып, көпвекторлық саясатты жалғастыруға;

· Кеден одағының нәтижелі қызметіне және Беларустың, Қазақстанның және Ресейдің бірыңғай экономикалық кеңістігін қалыптастыруға ықпал етуге;

· Қазақстанның Дүниежүзілік Сауда Ұйымына кіруі жөніндегі белсенді келіссөздерді жалғастыруға;  

· Елбасының қауіпсіздік жүйесін ықпалдастыру, қалыптастыру, әлемдік валюталық жүйені реттеу, ядролық қауіпсіздік деңгейін азайту жөніндегі бастамасын белсенді түрде ілгерілетуге және іске асыруға;

· жаппай қырып жою қаруының таралуы, халықаралық терроризм мен экстремизм, есірткі трафигі, заңсыз көші-қон, экология проблемаларын шешуге белсенді түрде қатысуға;
· Қазақстанның шетелдегі азаматтарының құқықтарын тиімді қорғауға ниет білдіріп отырмыз.
Отанды қорғау

Армия мықты болуға тиіс. Егер мемлекет бұл үшін барлық жағдайды жасайтын болса әскери қызметшілер ел қауіпсіздігін қорғауда нық әрі сенімді болады. Сондықтан алдағы бес жылда партия:
· Отан қорғаушылар мен олардың отбасы мүшелерін лайықты әлеуметтік қамтуға ниет білдіріп отыр. Біз әскерилердің тұрғын үй мәселелерін дәйекті түрде шешуді, медициналық қамтамасыз ету және зейнетақымен қамсыздандыру жүйесін жақсартуды жалғастырамыз. Запасқа шыққан әскери қызметшілерді әлеуметтік бейімдеу жетілдірілетін болады;

· қазақстандық армияны қару-жарақ пен әскери техниканың жаңа үлгілерімен дәйекті жарақтандыруды жалғастыруға ниет білдіріп отыр. Қазақстан сарбазы қазіргі заманғы ең соңғы қарумен қаруланатын болады;

· қарулы күштерде құқық тәртібін, еңбек және әскери тәртіпті нығайтуға жәрдемдесуге ниет білдіріп отыр.

Отанды қорғау – беделді болуға тиіс. Ол үшін алдағы парламенттік мерзімде біз әскери қызметке шақырылғандар мен мерзімді қызметшілердің әлеуметтік қорғаумен қамтамасыз етілуіне және запасқа шыққаннан кейін бейімделу үшін мүмкіндігінің болуына бағыт ұстайтын боламыз.

Біз жастарды патриоттық тәрбиелеу жүйесін жетілдіруді жалғастыруға ниет білдіріп отырмыз. Жастарды әскердегі қызметке даярлайтын ардагер, әскери-патриоттық, әскери-спорттық, жастар мен балалар бірлестіктері мен клубтарына мемлекет қажетті қолдау көрсететін болады. 

*       *       *

Ұлттық мүдделерге және армияның қорғаныс қабілетін нығайтуға негізделген сыртқы саясатты жүргізу Қазақстанның алдағы бес жылдағы табысының маңызды элементтері болады. 
V. 2017 КОНСЕНСУС НҮКТЕСІ 
Қазақстан – біздің ортақ Отанымыз. Және бізде бөлетін ештеме жоқ. Әрқайсымыздың іс-әрекетіміз саяси көзқарастарымызға, тілімізге және діни сенімдерімізге қарамастан, біздің еліміздің және оның азаматтарының игілігіне бағытталуға тиіс. 

Алдымызда күрделі де қиын міндеттер тұр. Оларға қол жеткізуде елдің барлық негізгі саяси күштерінің келісімі маңызды.
Біз барлық саяси күштерді алдағы парламенттік мерзімнің басты мақсаттарына қол жеткізуге жұмылуға шақырамыз. Ал басты мақсаттар – бұл азаматтық бейбітшілік пен тұрақтылық, экономикалық өсу және әл-ауқаттың өсуі, сау-саламатты және білімді ұлт.

Өз еліңе пайдалы болу, өз Отаныңның тағдыры үшін жауапты болу – бұл әрбір жауапты саясаткер үшін, әрбір қазақстандық үшін борыш пен абырой. 

Біз, «Нұр Отан» партиясы, барлық саяси және қоғамдық күштерді ел мен қоғамның мүдделерін жеке басының амбициясынан және жекелеген топтардың мүдделерінен жоғары қоюға шақырамыз.

Біз консенсус нүктесін тауып, халқымыздың игілігі үшін жұмылып жұмыс істеуге шақырамыз және біз диалог үшін ашықпыз. 

Біз тек бірге әрекет етіп қана, бірлескен күш-жігермен ортақ мақсатқа – Отанымыздың гүлденуі мен игілігіне қол жеткізе алатындығымызға сенімдіміз.
Біздің Отанымыз біреу, тағдырымыз да бір!
VІ. НҰР ОТАН – БОЛАШАҚҚА СЕНІМДІЛІК
Ұлттың бірлігі мен тұтастығы – дамудың жаңа кезеңінің міндеттерін табысты іске асырудың басты шарты. 

Дамудың жаңа белестеріне жету үшін «Нұр Отан» партиясында қажетті барлық ұйымдастыру, кадр және зияткерлік ресурстар бар.
Қазақстан Республикасының Тұңғыш Президенті – Елбасы ұсынған стратегия ынтымағымыздың негізі болуға тиіс. Нұрсұлтан Назарбаев жаңа бағыттың идеялық дем берушісі ғана емес, алға қойылған міндеттерді шешу үшін қоғамды жұмылдырудың шынайы діңгегі болып табылады. Елбасы – халық бірлігінің нышаны мен кепілі ғана емес, елдің болашақтағы дамуының түйінді факторы.

Өз күшімізге сенім бізге ертеңгі күнге нық сенімділік береді.
АЛҒА, ҚАЗАҚСТАН!
2012 жылдың 15 қаңтарында – мәжіліске сайлау болады
«Нұр Отан» үшін 

дауыс беріңіздер!

